
VEGLEIÐING TIL UMSÓKN UM STUÐUL TIL

BARNA- OG UNGDÓMSARBEIÐI

A)

Persónsupplýsingar og Bústaður

Fyri at kunna gjalda játtaðan stuðul til 

a) privatpersón skal føðingardagur og p-tal upplýsast 

b) felag, fyritøku ella stovn skal møguligt v-tal upplýsast

GG! Samsvar skal vera millum navn á umsøkjara og navn á kontuhavara í teigi B

Hevur felag, fyritøka ella stovnur sjálvstøðugan bústað, verður hesin upplýstur. Um felag, fyritøka ella stovnur hevur bústað hjá privatpersóni, t.d. formanni ella kassameistara, verður hesin upplýstur (brúka tá co: teigin til navnið á viðkomandi privatpersóni).

B)

Stuðul verður goldin um Føroya Gjaldstovu

Samsvar má vera millum teig A og B uttan mun til, um tað er ein privatpersónur ella felag, fyritøka ella stovnur, ið søkja um stuðul.

C)

Endamál við tiltakinum ella verkætlanini

Ætlanin við játtanini er at stuðla verkætlanum og tiltøkum til gagns fyri børn og ung. Dømi um verkætlanir og tiltøk, sum kunnu fáa stuðul eftir hesi játtan, eru:

a) listarligt virksemi,

b) søgulig og siðsøgulig tiltøk, umframt tiltøk, ið sum heild økja um kunnleikan hjá børnum og ungum til land og fólk, nærumhvørvi og lokalsamfelagi sum heild,

c) virksemi, ið stimbrar og mennir listarlig, skapandi, mennandi og útinnandi evni hjá børnum og ungum, eisini innan KT-økið,

d) ráðstevnur, skeið og seminar,

e) samstarv millum skúlar og ungdómsfelagsskapir o.l.,

f) íverksetarastuðul til stovnan av ungdómsfeløgum við almentgagnligum endamáli v.m., 

g) ferðir innan- og uttanlands, eisini námsferðir, tá ið innihaldið samsvarar endamálinum, og samstarv er við minst eitt annað land undir námsferðini,

h) verkætlanir, ið kunna haldast at menna førleikar hjá børnum og ungum at liva og virka í einum fólka​ræðisligum samfelag, og stimbra teirra tolsemi og virðing fyri medmenniskjum uttan mun til húðarlit, politiska ella átrúnaðarliga áskoðan, 

i) verkætlanir, ið hava til endamáls at læra børn og ung at virða mannarættindi úti sum heima,

j) alment viðurkendar ítróttir við mennandi innihaldi, sum frammanundan ikki fáa stuðul á fíggjarløgtingslógini, 

k) upplýsandi tiltøk fyri børn og ung um gagnliga týdningin av norðurlendskum og øðrum altjóða samstarvi, um mannarættindi, burðardygga menning v.m.,

l) upplýsandi og fyribyrgjandi tiltøk fyri børn og ung t.d. um: 

· ferðslutrygd og ferðslumentan

· rúsdrekka- og rúsevnamisnýtslu

· umhvørvi og náttúrudálking v.m.

· harðskap og herverk

· fremmandahatur, rasismu og kríggj v.m.

· annað av týdningi fyri medferðina og vælferðina hjá børnum og ungum

m) útvegan av tólum og útgerð, sum hava týdning í menningini av børnum og ungum, og

n) annað, ið kann metast hava týdning fyri endamálið,

”Børn og ung” fevnir um børn og ung til og við 25 ár. Fyri at fáa stuðul av hesi játtan, skulu minst 75% av luttakarunum í verkætlanini ella tiltakinum vera børn og ung, ella tilætlað hesum aldursbólki. 

D)

Fíggjarætlan

Heitt verður á umsøkjaran at hava so neyvar upplýsingar sum gjørligt og at halda seg til dagsins kostnað, t.d. á ferðaseðlum, gisting o.ø. Um serlig avtala er gjørt við ávísan tænastuveitara, eigur hetta at viðmerkjast. 

Inntøkurnar eru at skilja sum stuðul, ið annar stuðulsveitari hevur latið ella tað, ið ein roknar við at fáa, so fíggjarætlanin javnvigar. Hartil er neyðugt at upplýsa, um inntøkur eru frá sølu t.d. av atgongumerkjum, útgávum o.ø.

Fíggjartørvurin er at skilja sum munurin á útreiðslu- og inntøkuteigunum.

GG! Teigurin ”søkt verður um kr.” eigur altíð at upplýsast.

E)

Aðrar upplýsingar av týdningi fyri viðgerðina

Grundgev fyri, hví stuðul eigur at verða játtaður til endamálið:

Eru serlig atlit, ið ein metir hevur týdning fyri umsóknina, so er møguligt at nevna hesi í teigi E. Hetta kundi t.d. verið, um tiltakið vendir sær til ávísan bólk, ið hevur serligan tørv, ella at tiltakið er serliga kostnaðarmikið, og nevna orsøkirnar fyri hesum.

F)

Hjáløgd skjøl

Um ein velur at senda skjøl saman við oyðublaðnum, t.d. eina útgreinaða fíggjarætlan, eitt CV ella ummæli o.s.fr., eiga hesi at verða nevnd í teigi F.

G)

Váttan

Vinarliga vátta og dagfest umsóknina, áðrenn hon verður send Mentamálaráðnum. Um umsóknin verður send Mentamálaráðnum við telduposti, verður navnið á umsøkjaranum roknað sum váttan ístaðin. 

GG! Umsóknir, ið eru latnar inn, eftir at freistin er úti, verða ikki viðgjørdar.


Stuðul til barna- og umdómsarbeiði


